
Louis Poulsen ljósvørur kunnu nú fá­
ast hjá Ide Møblum.

Louis Poulsen er ein hin kendasta 
ljósfyritøkan, ikki bert í Danmark og 
Norðurlondum, men í øllum Europa.

Úrvalið spennit vítt, heilt frá klass­
isku PH lampunum og klassikarunum 
hjá Arne Jacobsen, til sniðgevarar sum 
Louise Campbell og Ole Jensen. Louis 
Poulsen hevur altíð arbeitt saman við 
mest evnaríku og spennandi sniðgev­
um, ið eru frammi í tíðini. Úrslitið er ljós 
av høgari góðsku, sum í alsamt størri 
mun verður nýtt í ljósverkætlanum í 
Danmark og altjóða.

Hugskotið handan ljósgevararnar 
er einfalt og ber við sær, at funktión, 
komfort og umhvørvi ganga upp í 
eina hægri eind. Við øðrum orðum eru 
lampurnar ikki bert ímyndin av framúr 
ljósviðgerð og sniðgeving, men geva 
eisini eitt gott og hugnaligt ljós. Og 
tað uttan mun til, um lampan hongur 
yvir køks- ella fundarborðinum. Og alt 
hetta ber til at uppliva hjá Ide Møbl­
um.

Fólk gerast meiri og meiri tilvitað 
um gott ljós, tí tað er avgerandi fyri, 

hvussu vit hava tað.
Sølufólkið hjá Ide MØblum verður 

leypandi undirvíst hjá Louis Poulsen, 
og tí fáa kundarnir hjá Ide Møblum 

altíð gjølla upplýsing og ráðgeving 
um ljós.

Vit gleða okkum at vísa nýggju 
framsýningina fyri kundum okkara og 

greiða frá um mongu møguleikarnar 
fyri spennandi innrættan við ljósi, 
sigur Jan Djurhuus frá Ide Møblum a 
Hálsi.

Ide Møblar víðka 
um úrvalið
Nú ber eisini til at keypa kendu ljósvørurnar frá Louis Poulsen hjá Ide Møblum á Hálsi

Allir forsøgnir peika sama veg – 
botnurin á partabrøvum fer und­
an, og møguleiki er fyri, at virðini 
fara at minka niður í ein triðing 
eftir stuttari tíð, siga partabræva­
serfrøðingar. Tað skrivar Business-
Line á www.bl.fo

Fleiri búskaparfrøðingar ávara 
nú um, at partabrævamarknaður­
in er á veg móti einum álvarsligum 
skrædli. Teir vísa til eina røð av 
tekniskum og búskaparligum 
ábendingum, ið peika móti kurs­
fallum í partabrøvum, ið kunnu 
gerast størri enn vanligt.

– Vit mæla til sølu av øllum 
partabrøvum -  uttan undantak, 
sigur Jens Schjerning, leiðandi bú­
skaparfrøðingur á AgroMarkets, 
ið m.a.ger greiningar um fíggjar­
marknaðin fyri danska landbún­
aðin.

– Niðurstøðan á okkara tekn­
isku analysum er púra greið. Tú 
eigur als ikki at liggja inni við 
partabrøvum. Tað kann koma 
ein lítil framgongd, ið ger tað 
møguligt at selja, men vit mæla 
okkara viðskiftafólkum staðiliga 
frá at keypa partabrøv fyri tíðina, 
sigur leiðandi partabrævaserfrøð­
ingurin í Fíggjarhúsinum Demetra, 
Peter Jensen, við epn.dk í dag.

Hoyvíks­
høllin fer 
nú í gongd
Tórshavnar Býráð hevur í kvøld 
samtykt at taka av tilboð frá bygg­
ifelagnum J. & K. Petersen upp á at 
útbyggja Hoyvíkshøllina. 

Tilboðið ljóðar upp á slakar 5 
mió kr og fevnir um tríggjar hædd­
ir, kjallarahædd, miðhædd og loft, 
sigur formaðurin í mentamála­
nevndini Jógvan Arge. 

Í tilbygninginum verður eitt nú 
durur til høllina og tvey nýggj um­
klæðingarhøli. 

Hoyvíkshøllin er bygd sum ein 
venjingarhøll og henni vantar ymisk 
rúm. Nøkur verða innrættað í mið­
hæddini nú, og seinni er ætlanin 
at innrætta meir í miðhæddini og 
á loftinum. 

Arbeiðið byrjar um mánað­
arskiftið september/oktober og 
verður liðugt í mars/apríl 2012. 

Tilbygningurin verður bygdur 
fram úr ella eysturúr núverandi 
høllini.

Serfrøðingar um 
partabrøv:

Sel sel sel

Nýggi kredittleiðarin í Eik Banka 
Føroyar, Jean Djurhuus, byrjaði í 
starvinum 1. september.

Jean Djurhuus, sum er 43 ára 
gamal, kemur úr starvinum sum 
stjóri á tryggingarfelagnum Trygd, 
og er royndur innan banikavirksemi 
og kredittøkið.

Bæði leðsla í BankNordik og Súni 
Schwartz Jacobsen vissaðu um, 
at tala fór ikki at verða um aðrar 
flytingar frá BankNordik til nýggja 
Eik Banka Føroyar, og at nýggi 
Eikstjórin ikki fór at draga starvsfólk 
við sær úr gamla arbeiðsplássinum.

Nú er Jean Djurhuus so byrjaður 
sum kredittleiðari í Eik Banka 
Føroyar, og hóast hann ikki kemur 
beinleiðis úr BankNordik, so kemur 
hann kortini úr samtakinum við tað 
at BankNordik eigur fyrrverandi 
arbeiðspláss hansara, Trygd.

Jean Djurhuus byrjaður i Eik

Jean Djurhuus kemur úr 
starvi sum stjóri í tryggingar­

felagnum Trygd. Hann er nú 
kredittleiðari í Eik Banka


